
1  Telerau ac Amodau  
Mae’r Cynllun Ailennyn Balchder yn Aberteifi’n ‘bartneriaeth’ rhwng Cronfa’r Lotri Dreftadaeth, Llywodraeth y 
Cynulliad, Cronfa Adfywio De Ceredigion ac Aberteifi, Cyngor Sir Ceredigion, CADW a Menter Aberteifi.  Caiff 
y cynllun ei gyllido’n rhannol gan Gronfa Ddatblygu Rhanbarthau Ewrop Amcan 1 a Chronfa Adfywio Lleol 
Llywodraeth y Cynulliad a bydd ar waith am dair blynedd. 

Mae Cyngor Sir Ceredigion yn ariannol gyfrifol am y prosiect. Bydd partneriaeth weithredol gyda’r sector preifat a 
fydd yn gorfod cyfrannu at y cynllun er mwyn iddo fod yn gymwys i gael grant. Telir cyfraddau grantiau rhwng 50 
– 85% gan ddibynnu ar natur y gwaith. Bydd rheoliadau cyllidol yr Undeb Ewropeaidd a’r rhai Gwladol yn 
gymwys.  Bydd y prosiect yn ceisio blaenoriaethu’r adeiladau hynny y byddai eu hadfer yn cael yr effaith fwyaf ar 
ganol y dref. Bydd y prosiect hefyd yn cynnal adeiladau a chynlluniau amgylcheddol yn y maes cyhoeddus. Bydd y 
Cynllun hefyd, ynghyd â’r gwaith adfer, yn ceisio hybu twristiaeth yn y dref trwy helpu i gynnal gweithgareddau 
priodol mewn partneriaeth gyda chyrff eraill. 

1.1 Cyn gwneud cais  
Argymhellwn yn gryf y dylid cynnal cyfarfod gyda Swyddog y Prosiect Treftadaeth cyn gwneud cais er mwyn nodi 
sgôp y gwaith grant. 

1.2 Gwybodaeth ychwanegol  
Caiff y mathau o waith yr ystyrir rhoddi grantiau iddynt eu disgrifio yn yr ‘Arweiniad i Waith Cymwys’ sy’n 
amgaeëdig yn y pecyn hwn. 

Bydd yn amod cael cymeradwyaeth bod y gwaith yn dechrau cyn gynted ag y bo modd.  Dylai’r gwaith ddechrau 
cyn pen 6 mis ar ôl i’r cynnig o grant gael ei dderbyn, oni chytunir yn wahanol gyda’r Swyddog Cadwraeth, a 
dylai’r gwaith ddod i ben erbyn y dyddiad cwblhau a ddatganwyd. 

Nid yw grantiau’n cael eu rhoddi’n awtomatig. Mae’r Cyngor Sir yn cadw’r hawl i sefydlu blaenoriaethau o fewn y 
gyllideb sydd ar gael ar gyfer y cynllun ac i osod y telerau a’r amodau y mae’n eu hystyried yn briodol. Ni roddir 
grantiau ar gyfer gwaith sydd eisoes wedi ei wneud cyn rhoddi grant. 

Mae’n hanfodol cyflogi asiant trwyddedig priodol i lanw dogfennau a gwaith tendro’r cais. Bydd modd cael grant 
ar gyfer ffioedd yr asiant hwn.  Dylai’r asiant drafod gyda Swyddog y Prosiect cyn cyflwyno’r cais am grant a’r 
tendrau. 

Dylid cyflwyno dau gopi o’r ffurflenni cais a dau gopi o’r dogfennau canlynol: 

Rhestr a manyleb fanwl a llawn o’r gwaith wedi eu paratoi gan bensaer neu syrfëwr siartredig proffesiynol 
trwyddedig neu rywun arall sy’n dderbyniol gan y Swyddog Prosiect.  Mae’n bwysig cytuno ar fanyleb y gwaith 
gyda’r Swyddog Cadwraeth cyn gynted ag y bo modd er mwyn gwarchod rhag oedi. 

Bydd angen cynlluniau manwl, h.y. cynlluniau gyda nodiadau, lluniau gweddluniol a chroestoriadol ar raddfa 
briodol sy’n dangos yr adeiladau presennol a’r gwaith arfaethedig.  Mae’r bartneriaeth yn cadw’r hawl i ofyn am 
luniau os bydd eu hangen.  Bydd y Swyddog Cadwraeth yn rhoi gwybod i chi os bydd angen lluniau. 

Bydd angen tri  thendr manwl gan gontractwyr o safon hysbys, a ddylai fod yn seiliedig ar y fanyleb.  Os bydd 
angen, dylid rhannu’r rhain yn ddwy er mwyn dangos cost y gwaith sy’n gymwys i gael grant a chost gweddill y 
gwaith.   Mae’n bwysig nodi manylion pob tendr yn yr un modd er mwyn medru cymharu prisiau. 

Arolwg ffotograffig o’r golygon blaen a chefn dan sylw fel bo’n gymwys yn dangos cyflwr pob elfen, a fydd yn 
rhan o’r gwaith gwella. Mi fyddem yn gwerthfawrogi lluniau hanesyddol sy’n dangos safon yr adeiladau hefyd. 

Datganiad yn dangos cyfran y ffioedd proffesiynol y gellir eu priodoli i’r gwaith grant ac enw a chymwysterau’r 
asiant proffesiynol a gyflogir. 

Ffurflenni cyfeirio wedi eu llanw gan yr Asiant/Contractwr ar gyfer pob parti cyfrannog, wedi eu cynnwys gyda’r 
pecyn cais. 

Prawf perchnogaeth neu delerau’r brydles gan ddefnyddio’r ffurflen ‘Tystysgrif Teitl’ amgaeëdig. 

Lle bo hynny’n gymwys, copïau o bob caniatâd statudol perthnasol ynghyd â chaniatâd y Landlord a’r Morgeisai.  
Ni chaiff ceisiadau am grantiau eu penderfynu nes bydd y gwaith arfaethedig wedi cael pob caniatâd angenrheidiol 
e.e. Cymeradwyaeth Cynllunio, Caniatâd Adeiladau Rhestredig, Caniatâd Hysbysebion, Cymeradwyaeth Rheoli 
Adeiladu. 

1.3 Penderfynu ynglŷn â chais 
Bydd y Swyddog Cadwraeth yn anelu at roi rhybudd ysgrifenedig o’r penderfyniad naill ai i gefnogi’r cais ai peidio 
o fewn 28 o ddiwrnodau wedi dyddiad derbyn y cais, oni fydd angen rhagor o wybodaeth cyn ystyried y cais. 
Mae’r Cyngor Sir yn cadw’r hawl i bennu blaenoriaethau o fewn y gyllideb sydd ar gael ar gyfer y rhaglen a gan 
fod y grant yn ddewisol, bydd yn cadw’r hawl i wneud y penderfyniad terfynol. 

Ni thelir dim grantiau ar gyfer gwariant a wneir ar waith ffisegol cyn y dyddiad y rhoddir y grant.  

Caiff pob penderfyniad yngly^n â chais am grant ei wneud gan “Grw^p Llywio” y Prosiect a fydd yn cynnwys y 
Swyddog Prosiect, Rheolydd y Prosiect a gan ymgynghori gyda chynrychiolwyr Cronfa’r Lotri Dreftadaeth a 
CADW.  Bydd y Grŵp Golwg y Dref, sef corff ymgynghorol sy’n cynnwys cynrychiolwyr mudiadau, busnesau, 
haneswyr, penseiri a dinasyddion lleol yn bwrw golwg ychwanegol dros bethau.  Caiff unrhyw apêl ei hystyried yn 
unol ag amodau Trefn Gwynion Cyngor Sir Ceredigion.; 

1.4 Gwaith cymeradwy  
Bydd rhaid gwneud y gwaith grant yn hollol unol â’r manylion a geir yn y fanyleb a’r lluniau cymeradwy ynghyd 
ag unrhyw amodau pellach a osodir yn y llythyr swyddogol sy’n cynnig grant.  

Tra bydd y gwaith yn mynd rhagddo os bydd yr ymgeisydd yn ei chael yn anymarferol neu’n annymunol gwneud y 
gwaith yn hollol unol â’r gymeradwyaeth, ni fydd modd gwneud newidiadau heb gael cymeradwyaeth benodol gan 
Swyddog Cynllun Treftadaeth Aberteifi yn gyntaf.  Oni wneir hynny yna ni thelir y cyfan o’r grant neu gyfran 
ohono. 

Bydd hawl gan swyddogion y cyrff sy’n bartneriaid archwilio’r eiddo a’r gwaith cyn i’r gwaith gael ei gwblhau, yn 
ystod y gwaith ac ar ôl i’r gwaith gael ei gwblhau a bydd hawl ganddynt wrthod derbyn unrhyw waith, deunyddiau 
ayb anfoddhaol at ddibenion y grant. Bydd hawl gan Gynulliad Cenedlaethol Cymru, Swyddfa Cyllid Ewropeaidd 
Cymru, Archwilydd Cyffredinol Cymru, y Comisiwn Archwilio, y Swyddfa Archwilio Cenedlaethol, y Comisiwn 
Ewropeaidd a Llys Archwilwyr Ewrop neu’u cynrychiolwyr archwilio’r prosiect a mynnu rhagor o wybodaeth, gan 
gynnwys cofnodion ariannol sy’n gysylltiedig a’r prosiect fel y mynnant. 

Dylid hysbysu’r bartneriaeth am ddechrau unrhyw waith/unrhyw oedi arno a hefyd am ei gwblhau. 

1.5 Talu grantiau  
Pan fydd y gwaith grant cymwys wedi ei gwblhau dylid rhoi datganiad manwl i’r Swyddog Cadwraeth o’r cyfrif 
terfynol gan gynnwys y ffioedd proffesiynol, TAW a’r anfonebau cefnogol wedi eu derbynebu.  Dylid rhoi’r 
wybodaeth hon ynghlwm wrth y Ffurflen Hawlio Grant, a dylai’r ymgeisydd arwyddo honno (ac nid yr asiant sy’n 
gweithredu ar ran yr ymgeisydd).  Ni thelir y grant oni fydd y gwaith wedi ei gwblhau mewn modd a fydd wrth 
fodd y Swyddog Cadwraeth.  

Telir y grant ar yr amod bod yr ymgeisydd wedi cydymffurfio’n llwyr â thelerau’r cynllun hwn ac wedi cwblhau’r 
gwaith mewn modd sydd wrth fodd swyddogion y bartneriaeth. Os bydd yr amgylchiadau’n gwarantu hynny, gall y 
Swyddog Cadwraeth drefnu i dalu’r grant mewn rhandaliadau tra bydd y gwaith ym mynd rhagddo. 

Bydd angen i’r ymgeisydd gadw’r dogfennau gwreiddiol sy’n ymwneud â gweithredu’r prosiect a’i fanylion 
cyllidol at ddibenion archwilio am 3 blynedd ar ôl i’r Comisiwn dalu’r hawliad ariannol olaf dan Raglen Amcan 1. 

Dylid cadw manylion hyd at ddiwedd 2014 o leiaf. 

1.6 Yswiriant  
Am 5 mlynedd ar ôl dyddiad rhoddi’r grant bydd rhaid i’r ymgeisydd godi yswiriant cynhwysfawr ar yr eiddo, 
gyda chwmni yswiriant cymwys ac os gofynnir am hynny, bydd rhaid rhoi tystiolaeth o hyn i’r Cyngor Sir.  

1.7 Ad-dalu grant 
Bydd rhaid ad-dalu grantiau dan yr amgylchiadau canlynol: 

1.7.1 Cyn Cwblhau’r Prosiect 

·  Mae dyfodol y prosiect gwaith mewn perygl 

·  Nid yw’r gwaith o gwblhau’r prosiect yn mynd rhagddo’n foddhaol neu nid yw’r gwaith wedi ei gwblhau 
erbyn 31 Rhagfyr 2008. 

·  Mae natur, maint y costau neu amserlen y prosiect gwaith wedi newid yn ddirfawr, neu bu newid o ran unrhyw 
un o’r ffactorau y seiliwyd y grant arnynt yn wreiddiol. 

·  Mae diffyg yng ngwariant cyfalaf y prosiect gwaith, o gymharu â’r hyn a gytunwyd 

·  Nid yw’r prosiect yn cyflawni’r targed swyddi. 

·  Ni chaiff y gwaith grant cymeradwy ei gwblhau erbyn y dyddiad cwblhau cymeradwy 

·  Nid yw’r grant yn cael ei ddefnyddio at y pwrpas y cafodd ei ganiatáu 

·  Os caiff unrhyw rai o asedau’r prosiect gwaith eu prynu trwy hur bwrcas neu drefniadau credyd estynedig ac 
eithrio’r rhai a ddatgelwyd i’r Swyddog Cadwraeth cyn dyddiad y llythyr o gynnig. 

1.7.2 Ar ôl cwblhau’r gwaith  

Am 18 mis ar ôl talu taliad diwethaf y grant, collir y cyfan neu gyfran sylweddol o’r swyddi a grëwyd gan y 
prosiect neu mae newid sylweddol yn y prosiect o gymharu â’r cyfrifon a roddwyd yn y cais. 

Am 5 mlynedd ar ôl y taliad grant diwethaf, caiff y cyfan neu gyfran sylweddol o’r asedau sefydlog a ddarparwyd 
ar gyfer y prosiect eu gwerthu neu’u gwaredu mewn modd arall (ac eithrio trwy dâl neu forgais) neu, yn achos 
asedau ar les, os bydd aseiniad, terfynu cynamserol neu amrywio perthnasol yn nhelerau’r les. 

1.7.3 O ddyddiad y llythyr o gynnig a hyd at 5 mlynedd ar ôl y taliad diwethaf y grant 
Mae’r unigolyn / cwmni wedi cael cymorth ariannol, neu’n debygol o gael cymorth ariannol ym marn Cyngor Sir 
Ceredigion, gan awdurdod cyhoeddus ac nid oedd wedi ei ddatgelu cyn dyddiad y llythyr o gynnig. 

Pe bai unrhyw gymorth a gynigir yn y llythyr hwn, ynghyd ag unrhyw gymorth arall sydd wedi ei dderbyn neu’n 
debygol o gael ei dderbyn ar gyfer y prosiect, yn fwy, ym marn Cyngor Sir Ceredigion, na’r cyfyngiadau ar 
gymorth a osodir gan y Comisiwn Ewropeaidd - neu petai’n ofynnol oherwydd penderfyniad gan y Comisiwn. 

Nid yw’r Cwmni’n cydymffurfio ag amodau’r llythyr o gynnig. 

Gwneir gorchymyn neu benderfyniad effeithiol i derfynu’r Cwmni, neu os penodir derbynnydd neu rywun arall i 
ymgymryd â hynny neu’r cyfan neu gyfran o’i asedion. 

Mae’n rhaid i’r unigolyn / cwmni roi gwybod i Gyngor Sir Ceredigion o fewn 3 mis os bydd unrhyw un o’r pethau 
uchod yn digwydd. 

Dan rai amgylchiadau efallai y bydd rhaid cyd-drafod amodau ad-dalu penodol sy’n berthnasol i’r amgylchiadau, er 
enghraifft eiddo mewn perchnogaeth luosog. Cewch wybodaeth fwy manwl gan y Swyddog Prosiect. 

1.8 Grantiau eraill 
Os caiff ymgeisydd grant dan y cynllun hwn ni fydd hynny’n ei rwystro rhag ymgeisio am grant a chael grant lle 
bo’n briodol ar gyfer gwneud gwelliannau mewnol neu newidiadau i’r eiddo dan yr amrywiol Ddeddfau Tai. Dylid 

rhoi gwybod i’r Swyddog Cadwraeth am unrhyw grantiau eraill yr ydych wedi eu derbyn neu wedi gwneud cais 
amdanynt. 

Gweithredir y cynllun dan yr Eithriad Bloc i Fusnesau Bach a Chanolig eu Maint a Chymorth De Minimus. 

Gofynnir i’r ymgeisydd nodi bod y grant a roddir dan Gynllun Treftadaeth Aberteifi yn Gymorth Gwladol ar ffurf 
grant “de minimis”. Mae Pennod 9 yn gosod telerau’r math hwnnw o Gymorth a gofynnir i’r ymgeisydd nodi’r 
cynnwys. 

2 Arweiniad i Waith Cymwys  
Mae a wnelo’r arweiniad hwn â’r gwaith cymwys a gynorthwyir drwy Gynllun Treftadaeth Aberteifi.  Mae’r 
grantiau hyn yn ddewisol ac maent yn dibynnu ar y cyllid sydd ar gael. 

Cynigir grantiau at y canlynol: 

Atgyweirio adeiladau                                                                           hyd at 60% o’r costau cymwys gyfan          

Adfer manylion pensaernïol/treftadol                                                   hyd at 75% o’r costau cymwys gyfan 

Gwneud defnydd ar ofod llawr hanesyddol gwag unwaith yn rhagor  hyd at 33% o’r costau cymwys gyfan 

Adeiladau newydd lle bo bylchau                                               hyd at 20% o’r costau cymwys gyfan 

Ffioedd proffesiynol sy’n ymwneud â’r gwaith cymwys        hyd at 12% o’r costau cymwys gyfan  

2.1 Egwyddorion cyffredinol  
Mae’n rhaid i bob gwaith barchu cymeriad ac integredd yr adeilad neu’r adeiledd a’r ardal lle mae wedi ei leoli. 
Mae’n rhaid iddo fod yn unol â’r ddeddfwriaeth, y polisïau a’r arweiniad a’r cyngor cyhoeddedig cenedlaethol 
berthnasol sy’n ymwneud â chadwraeth a gafwyd gan Cadw neu Gronfa’r Lotri Dreftadaeth. 

Y prif nod yw y bydd gwaith grant dan y Cynllun Treftadaeth Ailennyn Balchder yn Aberteifi’n helpu i gadw ac i 
adfer ardaloedd sydd o bwys pensaernïol, gan wrth-wneud unrhyw ddirywiad heb ddifrodi nodweddion 
hanesyddol, pensaernïol neu archeolegol yr adeilad dan sylw.  Caiff y gwaith y rhoddir grantiau iddo ei wneud gan 
ddefnyddio dulliau traddodiadol a deunyddiau sy’n briodol i’r adeilad, ei gyflwr a’i gymeriad.  Pan fydd angen 
gwneud gwaith adfer, dylid gwneud hynny gan osod deunyddiau tebyg yn lle’r deunyddiau sydd yno’n barod oni 
fyddai gosod deunyddiau gwahanol yn fwy cydnaws â’r rhai a ddefnyddiwyd ar yr adeilad yn wreiddiol, a dylid 
cytuno ar hyn gyda’r Swyddog Prosiect cyn cychwyn ar y gwaith.  Oherwydd bod cymaint o bwys yn cael ei roi ar 
gadw adeileddau hanesyddol, teimlir y byddai nifer o fân atgyweiriadau ar ffenestr godi hanesyddol, er enghraifft, 
yn fwy priodol yn aml na gosod ffenestr hollol newydd yn ei lle.  Yn gyffredinol, cynigiwn grantiau tuag at y dull 
‘cadwraethol’ hwn o atgyweirio yn hytrach nag at osod pethau hollol newydd, onid yw’n amhosib atgyweirio’r 
eitem. 

Mae’r rhestr o waith sydd yn medru cael grant i’w weld uchod. Isod ceir mwy o fanylion o ran y gwahanol fathau o 
waith. 

2.1.1 Adfer adeiledd ac adeiladwaith adeiladau 

Y prif nod yw gwella ymddangosiad y dref a denu ymwelwyr ac ysgogi gweithgarwch economaidd a chyflogaeth. 
Bydd grantiau ar gael ar gyfer gwaith atgyweirio priodol i adeiledd ac amlen allanol adeiladau a fyddai’n gwneud 
cyfraniad positif at gymeriad neu ymddangosiad ardal y Cynllun Treftadaeth Ailennyn Balchder yn Aberteifi.  
Dylai’r gwaith adfer fod yn gynhwysfawr ei rychwant, gan ddefnyddio technegau neu ddulliau adeiladu priodol a 
deunyddiau traddodiadol o safon dda, gan osod deunyddiau tebyg yn lle’r rhai presennol gan mwyaf.  Gallai 
deunyddiau gwahanol neu rai anhraddodiadol fod yn anghymwys a gallai fod yn annerbyniol eu defnyddio ar 
brosiectau grant. 

Caiff adeiladau eu hystyried fel cyfanwaith, ac felly os oes nifer o berchnogion dylid cyflwyno un cais ar gyfer yr 
eiddo i gyd gyda chaniatâd pob perchennog.  Nid yw gwaith cynnal a chadw arferol, gan gynnwys ailaddurno, yn 
gymwys onid oes angen gwneud y gwaith ailaddurno yn sgil gwaith atgyweirio cymwys. 

Fel rheol, ni fydd gwaith atgyweirio mewnol yn gymwys am grant, er y dylid cynnwys manyleb unrhyw waith o’r 
fath yn y cais i sicrhau na fyddai’r gwaith hwnnw’n difrodi integredd yr adeilad nac yn tanseilio’r grant a roddir i’r 
gwaith allanol.  Ni fydd gwaith mewnol yn gymwys oni fyddai’n arwain yn syth at atgyweirio’r adeiledd, neu onid 
yw’n hanfodol o ran cadwraeth. 

2.1.2 Adfer manylion pensaernïol / treftadol 

Y prif amcan yw adfer yn gyfan neu’n rhannol elfennau o adeiladwaith allanol adeiladau sy’n rhan hanfodol o’u 
dyluniad a’u cymeriad, megis y gwaith cerrig addurnol (gan gynnwys cerfluniau pensaernïol) stwco a gorffeniadau 

a manylion gosod eraill, gwaith coed ar batrymau hanesyddol, ffryntiadau coll siopau hanesyddol a gwaith metel 
addurnol megis balconïau, canopïau a therfyniadau. 

Ni chynigir grantiau adfer onid yw’r adeilad eisoes mewn cyflwr da, neu onid yw am gael ei roi mewn cyflwr da 
gyda grant atgyweirio cyfredol. Nid yw’n cynnwys gwaith “adfer damcaniaethol”, hynny yw, gwaith nad oes iddo 
dysteb hanesyddol, nail ai ar yr adeilad ei hunan neu wedi ei gofnodi ar ffotograffau neu luniau. Felly bydd rhaid 
rhoi’r manylion gwreiddiol e.e. tystiolaeth ddogfennol neu ffotograffig a dylent fod yn bendant.  Wrth adfer ni 
ddylid tynnu i ffwrdd unrhyw nodweddion diddorol a osodwyd yn ddiweddarach. 

2.1.3 Adfer waliau terfyn a gosod rhai newydd a thirweddu caled 
Mae waliau terfyn a thirweddu caled o gwmpas adeiladau hanesyddol yr un mor bwysig i’r dyluniad a’r cymeriad 
cyffredinol ag yw adeiladau allanol a nodweddion eraill. Bydd grantiau ar gael ar gyfer adfer yr elfennau amhriodol 
a nodir mewn trafodaethau cynnar gan y Swyddog Prosiect Treftadaeth neu ar gyfer gosod rhai newydd yn eu lle.  

2.1.4 Dileu elfennau amhriodol a gosod rhai newydd yn eu lle 

Mae’r cynllun yn ceisio annog pobl i ddefnyddio technegau adeiladu cynaliadwy a deunyddiau priodol a lleol. 
Bydd grantiau ar gael ar gyfer dileu elfennau amhriodol fel ffenestri uPVC a gosod rhai newydd yn eu lle. Dylid 
gosod ffenestri codi pren (wedi eu peintio) yn eu lle.  

2.1.5 Gwneud defnydd ar ofod llawr hanesyddol gwag unwaith yn rhagor 

Bydd y Cynllun Treftadaeth yn hybu ail-ddefnyddio adeiladau hanesyddol gwag a lloriau diddefnydd uwchben 
siopau, ond ni fydd grantiau ar gael ar gyfer gwneud y gwaith hwnnw, oni fydd y newidiadau’n golygu y bydd 
rhaid gwneud gwaith, a gellir cael grantiau at hynny. 

Yn Aberteifi bydd modd cael grantiau ar gyfer gwaith o’r fath dan rai amgylchiadau trwy’r ‘Cynllun Ardaloedd 
Adnewyddu’. Cewch ragor o fanylion gan CAA ar 01545 572185 neu 01239 612157. 

2.2  Gall y gwaith adfer gynnwys 

2.2.1 Atgyfnerthu  
Atgyfnerthu neu gryfhau’r adeiledd presennol, gan ddefnyddio’r dull mwyaf cadwraethol sy’n ymarferol ac yn 
gymwys, er y gellid caniatáu peth ailadeiladu ar bethau fel y maent os na ellir gwarchod rhag hynny.  Mae’n 
bwysig iawn arfer technegau adeiladu gwerinol megis ais a phlaster a phlaster gwalltog ayb, a dylid atgyweirio 
mewn modd cydnaws o ran y deunyddiau a’r gorffeniadau. 

2.2.2  Adfer pren  

Dylai gwaith atgyweirio ar fframiau pren, adeileddau toeau, trawstiau, distiau llawr a choedydd adeileddol eraill, 
gael ei seilio ar arolwg gofalus a chynhwysfawr o’r adeiledd presennol.  Nid yw’n dderbyniol atgyweirio coed 
adeileddol yn y fan a’r lle gan ei atgyfnerthu gyda resin onid oes cyfiawnhad dros wneud hynny er mwyn gwarchod 
rhag peri difrod mawr i’r adeiledd hanesyddol. Yn gyffredinol dylid atgyweirio coed trwy roi darn newydd o bren 
cydnaws yn lle darn sydd wedi pydru. 

2.2.3  Pydredd sych  
Caniateir triniaethau i ladd pydredd sych a chadw pren sydd wedi eu seilio ar ddadansoddiadau a manylebion gan 
ymgynghorwyr annibynnol (y mae eu ffioedd yn gymwys), a gan ddefnyddio technegau na fyddai’n dinistrio dim 
byd a dulliau anwenwynig lle bo hynny’n bosib.  Gall Swyddog y Prosiect roi manylion cyswllt fel bo angen.  
Dylid nodi bod profiad yn dangos nad yw cyrsiau a phileni tamprwydd yn aml ond yn symud y problemau 
tamprwydd i lefydd eraill mewn adeiladau hanesyddol.  Y ffordd orau o ladd pydredd sych yw atgyweirio amlen yr 
adeilad i atal dw^ r rhag dod i mewn gan adael i’r pydredd farw’n naturiol. 

2.2.4  Atal tamprwydd  

Ni ellir ystyried dulliau traddodiadol o atal tamprwydd onid yw’r tamprwydd yn peri difrod adeileddol i’r adeilad; 
byddai dulliau atal tamprwydd megis gwella draeniad, cyflwyno draeniau Ffrengig neu ostwng lefel y llawr yn well 
lle bo modd.  Byddai gosod cyrsiau tamprwydd neu bileni rhag tamprwydd ar ôl y cais yn anghymwys ac yn aml 

byddai’n achosi rhagor o broblemau tamprwydd mewn adeiladau hanesyddol.  Noder bod dulliau atal tamprwydd 
yn anghymwys bob tro bron. 

2.2.5  Toeau  
Dylid stripio deunyddiau oddi ar doeau’n ofalus er mwyn sicrhau na ddifrodir llechi neu deiliau cadarn fel y gellir 
eu didoli yn ôl math, maint a thrwch a’u storio er mwyn eu hailddefnyddio.  Dylai’r byrddau nenfwd fod yn 
hydraidd gan anweddau.  Dylid trin estyll a dellt rhag ffwng ymlaen llaw.  Dylid eu gosod ar drawstiau gyda 
hoelion dur gloyw; ni fyddai dur galfanedig yn para mor hir. 

O osod llechi neu deiliau o’r newydd dylid defnyddio llechi neu deiliau cadarn a achubwyd o’r to, gan unioni 
unrhyw ddiffygion gyda deunyddiau cadarn boed yn newydd neu’n ail law.  Byddai deunyddiau ail law, sy’n 
gydnaws â’r rhai presennol o ran math, maint a thrwch, lliw a gwedd yn gymwys.  Dylid bod yn ofalus wrth ddewis 
o blith y llechi a’r teiliau presennol ar gyfer eu hailddefnyddio er mwyn sicrhau y byddant yn para am gyfnod 
sylweddol o gymharu ag unrhyw ddeunyddiau newydd er mwyn gwarchod rhag yr un broblem at y dyfodol. 

Ni fydd deunyddiau megis llechi gwneud wedi eu gwneud o resin ffeibr, cerrig gwneud, teiliau concrid ayb yn 
briodol nac yn gymwys.  Os yw’r llechi neu’r teiliau presennol wedi eu gosod yno’n flaenorol a hwythau’n 
ddeunyddiau amhriodol na ddylasid eu gosod, gallai fod yn briodol adfer y deunyddiau gwreiddiol os oes 
tystiolaeth union ar gael o’r deunyddiau gwreiddiol. Nid yw ffelt ar gyfer toeau fflat neu leinin gwteri yn gymwys 
ar gyfer grantiau. 

Dylai’r hoelion ar gyfer gosod y llechi a’r teiliau fod o gopr cadarn.  Gellid caniatáu defnyddio hoelion dur gloyw 
yn eu lle ond dylid nodi y gallent fod yn anodd eu tynnu pan fyddai angen gwneud gwaith atgyweirio.  Ni ddylid 
ystyried defnyddio hoelion onid oes ganddynt goesau o ddiamedrau mawr. 

Dylid gosod socyddion a seliau plwm lle bo toeau’n cwrdd â geblau, simneiau ayb., er dan rai amgylchiadau y 
dylid cadw manylion lleol traddodiadol os oes rhai’n bod. 

Os oes hen hen blwm yn bod, dylid ei ystyried yn rhan allweddol o adeiledd yr adeilad.  Dylid ystyried ei adfer yn 
hytrach na gosod darnau hollol newydd.  Dylid pennu’r gwaith plwm newydd yn gywir o ran maint a thrwch, 
cwympiadau a manylion yr uniadau a’r gosodwaith.  Bydd rhaid gwneud y gwaith yn unol â chanllawiau ac 
argymhellion y Gymdeithas Dalennau Plwm.  Dylai manyleb y gwaith gynnwys manylion unrhyw waith plwm 
arfaethedig. 

Nid yw’r cynllun yn cynnwys ailffeltio toeau fflat, na defnyddio teiliau concrid, llechi o ‘resin ailgyfansoddedig’ 
neu lechi asbestos.  Gallai toeau fflat, er enghraifft, dros faeau neu byrth , neu falconïau, fod yn gymwys.  Fel rheol 
byddai gorchudd y to wedi ei wneud o ddalen blwm. 

2.2.6  Simneiau  

Gall y rhain ddirywio. Os mai cerrig neu friciau unigol sydd wedi dirywio dylid eu torri allan a gosod rhai cydnaws 
yn eu lle.  Os yw simnai, sy’n bwysig o ran dyluniad adeilad, wedi ei leihau’n flaenorol o ran ei uchder, dylid ei 
adfer ar ei ffurf wreiddiol.  Os ydynt wedi torri dylid atgyweirio potiau cerameg gwerthfawr blaenorol neu rai 
addurnol da trwy ‘bwytho’ ar draws y toriad.  Nid ydym yn annog neb i ddymchwel simneiau a’u hailgodi, hyd yn 
oed o ddefnyddio deunyddiau adferedig.  Ni ellir ei ystyried onid oes diffygion yn yr adeiledd ac ni ddylid ei 
wneud ond i osod padell blwm. Lle ailadeiladir simneiau dylai hyn fod i’r maint gwreiddiol a byddai’n ddymunol i 
ail-seilio y potiau gwreiddiol. 

2.2.7   Gwteri a phibelli glaw  
Os oes gwteri a phibelli glaw haearn bwrw wedi cracio neu dorri dylid gosod rhai yn eu lle sy’n addas o ran 
deunyddiau a’r union ddarnau, e.e. gwteri hanner crwn, bocs neu ogee a phibelli crwn neu hirsgwar.  Ni fydd yn 
briodol defnyddio deunyddiau megis PVC neu alwminiwm allwthiedig.  Os yw’r gwter yn rhan o’r bensaernïaeth, 
megis manylyn ar gornis, bydd rhaid i unrhyw ddarnau newydd fod yn union yr un fath â’r hen un. 

Dylid defnyddio unrhyw ddarnau o’r haearn presennol ar ôl eu dadrydu.  Dylid gosod pibellau glaw ar ddarnau 
gwahanu yn ddigon pell o’r wal nes byddai’r dw^ r yn rhedeg i lawr cefn y bibell petai’r bibell yn gollwng yn 
hytrach nag i lawr y wal. 

2.2.8   Adfer gwaith cerrig  
Ni ddylid gosod cerrig newydd onid yw’r hen rai wedi colli eu hintegredd adeileddol oherwydd erydu mawr, neu 
doriad difrifol neu asglodi, neu os nad yw’r rhan o’r garreg sydd wedi cael ei naddu ar gyfer ailgyfeirio dw^r glaw 
ac ati er mwyn iddo beidio â gwneud niwed bellach yn cyflawni’r swyddogaeth o daflu dŵr oddi ar yr arwynebau 
oddi isod.  Os yw’r erydu neu’r asglodi’n arwynebol, dylid ei dderbyn gan frwsio ymaith unrhyw ddeunyddiau 
rhydd sy’n dal dŵr yn ysgafn ac yn ofalus.  Gan mwyaf ni fydd yn briodol ailnaddu arwynebau 

Os oes angen gosod cerrig newydd yn lle cerrig sydd wedi eu mowldio neu’u cerfio, dylid cadw at fanylion y rhai 
gwreiddiol gymaint ag sy’n bosib.  Dylai lluniau manwl gael eu cymeradwyo ymlaen llaw. Dylai’r cerrig newydd 
fod yr un fath â’r rhai gwreiddiol o ran maint, siâp, lliw, gwedd, gwydnwch a gorffeniad yr arwyneb e.e.; rwbel, 
naddu ar gyfer ashlar.  Mae’n bwysig bod uniadau gwelyog wedi eu gorffen yn iawn. 

Yn ddelfrydol, dylai’r cerrig ddod o’r un chwarel â’r gwreiddiol, ar yr amod bod y cerrig sydd ar gael ar hyn o bryd 
yn ddigonol.  Os nad oes modd cael cerrig o’r un math, dylid defnyddio cerrig sy’n gydnaws yn ddaearegol.  Yn 
bur anaml y bydd cerrig sydd wedi eu mowldio yn dderbyniol.  Fel rheol dylid gosod cerrig newydd ar yr un 
patrwm â’r rhai gwreiddiol. 

Fel rheol ni fydd atgyweiriadau i fricwaith a gwaith cerrig yn y fan a’r lle gyda mortar sy’n cynnwys resin plastig 
yn dderbyniol nac yn gymwys.  

2.2.9   Adfer bricwaith  

Fel yn achos gwaith cerrig, gwneir y difrod mwyaf gan ddw^r, ac arwynebau agored megis cornisiau, llin-gyrsiau, 
copaon ac ysgafellau plinthiau sydd fwyaf tebygol o gael eu heffeithio.  Dylid darganfod yn union faint o frics sydd 
wedi dirywio’n ddigonol i gael eu newid.  Ni ddylid adnewyddu ond y brics na ellid eu cadw am resymau 
adeileddol.  Mae hyn yn neilltuol bwysig yn achos bricwaith cynnar. 

Dylid torri’r brics ymaith gan achosi cyn lleied ag sy’n bosib o styrbans i’r brics o’u hamgylch, ni ddylid defnyddio 
cryfhäwr brics ond ar gyfer brics unigol a dylid cofio y byddai’n golygu gwendid adeileddol mewnol.  Dylai brics 
newydd fod yr un fath â’r rhai gwreiddiol o ran mesuriadau, cryfder a gwydnwch, gwedd y gorffeniad a lliw.  Dylid 
eu gosod ar yr un bond a lled yr uniadau.  Gellid amharu ar ymddangosiad wal petai lledau’r uniadau’n wahanol yn 
y llefydd y gosodwyd brics newydd.  Gyda bricwaith cynnar gellid cyfiawnhau gwneud mân waith arbennig 
cyfyngedig iawn (atgyweiriadau plastig) ond dylid gwneud cyn lleied ag sy’n bosib o hyn. 

2.2.10   Ailbwyntio gwaith cerrig a bricwaith  

Ni ddylid ailbwyntio onid yw’r mortar wedi ei hindreulio, gan adael uniadau agored neu dyllog  y gall dw^ r fynd 
iddynt neu os yw’r mortar yn feddal neu’n llac iawn.  Dylid tynnu deunyddiau pwyntio allan yn ofalus â llaw gan 
ddefnyddio cyfarpar llaw ac NID gyda pheiriannau.  Nid ydym yn argymell i neb y dylid mynd ati i ailbwyntio’n 
llwyr (gan wneud y cyfan) ac nid yw’n gymwys chwaith.  Dylid cyfyngu gwaith ailbwyntio i uniadau agored yn 
unig. 

Yr egwyddor yn gyffredinol yw y dylai’r mortar fod ychydig yn wannach na’r cerrig neu’r brics, ac o ganlyniad 
mae mortar calch yn well.  Bydd mortar caletach, megis sment, yn atal gwlybaniaeth rhag anweddu trwy’r uniadau.  
Dylai cryfder y cymysgiad ddibynnu ar yr hindreuliad.  Dylid cytuno ar y cymysgiadau mortar gyda Swyddog 
Prosiect y Cynllun Treftadaeth gan ddibynnu ar yr adeilad dan sylw.  Mewn rhai achosion gellid anfon y mortar 
presennol i ffwrdd i gael ei ddadansoddi er mwyn sicrhau y ceir rhywbeth sydd union yr un fath ag ef.  Bydd cost 
gwneud hyn yn gymwys; dylid ymgynghori â Swyddog Prosiect y Cynllun Treftadaeth cyn gwneud hyn. 

Dylid pacio’r mortar yn gadarn yn yr uniad gan ddefnyddio haearn pwyntio ar ôl hel y deunyddiau rhydd oddi yno.  
Dylid gorffen yr uniad yn unol â’r ffurf wreiddiol, os oes tystiolaeth ohoni.  Bydd hyn yn hynod gymwys os yw’r 
uniadau wedi eu gorffen gyda thriniaethau arbennig, e.e.; llinell wedi ei rhicio yng nghanol pob uniad, pwyntio ar 
ffurf ‘pig’, bricwaith wedi ei dycbwyntio, gwaith cerrig wedi ei orffen yn gain, cerrig ashlar, neu uniadau wedi eu 
llanw â chalch wedi ei ridyllio.  O ran uniadau sydd heb gael triniaeth arbennig, bydd gorffeniad gwastad, lled 
gilfachog yn briodol fel rheol. 

Byddai dulliau cymharol ddiweddar o orffen uniadau, megis pwyntio 'strap' neu 'ruban’ wedi ei ddyrchafu uwch 
law’r arwyneb, 'dwrn bwced’, 'weather-struck', ayb, yn anaddas iawn ar gyfer gwneud gwaith ar adeiladau 
hanesyddol. 

2.2.11  Adfer terracotta  

Fel rheol bydd terracotta ar ei orau pan na all dw^ r fynd trwyddo.  Os aiff dw^ r trwyddo gall y darnau haearn neu 
ddur a ddefnyddiwyd i roi’r terracotta ynghlwm wrth yr adeiledd oddi tano rydu.  Os oes ffitiadau wedi rhydu gan 
achosi diffyg yn yr adeiledd dylid delio â’r broblem yn ofalus gan dynnu’r unedau terracotta ymaith a’u dadrydu a 
thrin y ffitiadau.  Os oes angen gosod darnau newydd, dylai’r offer fod o ddur gloyw neu fetel anfferus.  Os oes 
unedau terracotta wedi torri, dylid eu hatgyweirio a’ rhoi yn ôl yn eu lle gyda hoelbrennau ac epocsi-resin.  Gellid 
gwneud mân waith atgyweirio i flociau unigol trwy eu cardio gyda mortar arbennig tebyg i’r terracotta, gan 
ddefnyddio technegau tebyg i’r rhai a ddefnyddir gydag atgyweiriadau plastig i waith cerrig a bricwaith gan ochel 
rhag min main. 

Dylid sicrhau bod y mortar o’r un lliw trwy ddewis y cerrig mâl priodol, yn hytrach na thrwy ddefnyddio lliwiau 
gan y byddai’r lliw yn dod allan yn y pen draw.  

2.2.12  Adfer Gwaith Haearn  

Mae haearn gyrru a haearn bwrw fel ei gilydd yn dda am beidio â rhydu ond os ydynt yn debygol o fod yn agored 
i’r dŵr a’r aer dylid eu gwarchod gyda system baent draddodiadol 4 côt.  Ni ddylid peintio dros rwyd byth.  Dylid 
tynnu rhwyd ymaith gyda sgrapwyr, brwshis weiars a phapur llyfnu, neu stripar-roto neu olwyn sgraffinio, ond ni 
fydd hyn yn addas ar gyfer darnau mwy manwl. 

Mae sgwrio â thywod yn ddull effeithiol o lanhau haearn bwrw, ac mae chwythellu gwlyb, h.y.; grut wedi ei roi 
trwy chwistrell dŵr dan bwysedd uchel, neu ddefnyddio gwn nodwyddau yn well ar gyfer glanhau yn y fan a’r lle.  
Mae’r dulliau garw hyn yn amhriodol ar gyfer haearn gyrru meddal; glanhau gyda fflam gan ddefnyddio brws 
weiars yw’r dull mwyaf addas. 

2.2.13  Adfer Gwaith Coed  

Ymhlith y mathau o waith coed sy’n rhan hanfodol o adeilad y mae nodweddion allanol megis cromennau, 
balwstrau llwyfannau toeau/balconïau, estyll tywydd, bargodion, cornisiau, ffenestri a’u fframiau, drysau a 
fframiau drysau, pyrth. 

Yr egwyddor sylfaenol wrth atgyweirio gwaith coed hanesyddol yw i beidio â newid dim onid yw’n angenrheidiol, 
gan ddefnyddio coed o’r un rhywogaeth a graen.  Lle bo angen gosod darnau newydd dylid eu huniadu’n ofalus, 
gan ddefnyddio’r un dechneg ag a ddefnyddiwyd gyda’r gwreiddiol.  Dylai’r pren fod wedi ei sychu’n iawn. 

Mae’n bwysig bod maint y gwlybaniaeth sydd yn y pren a ddefnyddir wrth atgyweirio gwaith coed yr un fath â’r 
hen bren.  Mae hyn yn angenrheidiol er mwyn gwarchod rhag symudiadau gwahanol rhwng yr hen a’r newydd gan 
fod hynny’n gallu arwain at lurgunio. 

Wrth atgyweirio darnau o waith coed sydd wedi eu cerfio neu’u mowldio mae’n hynod bwysig sicrhau y cedwir 
cymaint ag sy’n bosib o’r deunyddiau gwreiddiol.  Os na ellir gwarchod rhag gosod darnau newydd, dylai’r gwaith 
newydd ddilyn patrwm yr hen waith yn fanwl.  Rhaid cadw darn o’r pren gwreiddiol yn yr adeiledd ar gyfer 
cyfeirio ato yn y dyfodol. 

Os gwneir gwaith atgyweirio i ffenestri, ni ddylid gosod darnau newydd onid yw’r hen rai wedi dirywio’n ddigon 
gwael i gyfiawnhau hynny; dylid gwarchod rhag adnewyddu er hwylustod neu ddarbodaeth yn unig ar bob adeg.  
Dylai proffiliau darnau pydredig o fariau ffenestri, ayb; y mae angen eu hasio gael eu copïo’n union a’u cymathu’n 
fanwl yn y gwaith presennol.  Pan fo angen gosod ffenestr hollol newydd yn lle hen un sydd wedi pydru’n wael, 
dylid dilyn y dyluniad cyfredol yn fanwl. 

2.2.14  Adfer Gwydr 

Mae gwydr sydd o bwys hanesyddol, p’un ai a ydyw wedi ei beintio, ei liwio neu’n blaen, yn waith i grefftwr 
arbenigol.  Mae’n hanfodol bod y pensaer yn chwarae rhan lawn ym mhob agwedd ar y gwaith o warchod, o gadw, 
o atgyweirio ac o adfer gwydr sydd o bwys hanesyddol.  Dylid rhoi sylw neilltuol i’r manylion canlynol: 

·  Cryfder, gwedd, math ac arlliw’r pyti a ddefnyddir wrth ailwydro  

·  Y dull o roi’r gwydr yn sownd  

·  Cadw ffitiadau ffenestri sydd o bwys hanesyddol a’u gwarchod yn ofalus. 

·  Cadw ac ailddefnyddio unrhyw wydr gwreiddiol a wnaed â llaw. 

·  Rhoi cyfrif am liw unrhyw wydr newydd  

·  Mae’n bwysig iawn bod y gwydrwr a’r saer maen, y gof neu’r saer coed, (fel bo’n briodol)  
yn trafod â’u gilydd. 

·  Dylai manyleb asiant ddisgrifio’r dull o warchod paneli gwydr sydd wedi eu tynnu allan pan gânt eu cludo i’r 
gweithdy ac yn ôl. 

2.2.15   Rendro 

Bydd gwaith atgyweirio i rendr neu stwco allanol a gwaith adnewyddu cyfyngedig yn unol â manyleb 
gymeradwy’n gymwys.  Dylid rhagdybio na chaniateir adnewyddu llwyr neu sylweddol, oni fyddai’n amhosib 
gwarchod rhagddo.  Os yw’r rendr wedi ei dynnu bant a hynny er aflwydd i berfformiad ac ymddangosiad yr 
adeilad, gallai fod mai ei adfer fyddai’r ffurf fwyaf priodol ar ei atgyweirio.  Ymhlith y gwaith cymwys arall mae 
atgyweirio manylion a nodweddion gosod megis cornisiau, llin-gyrsiau, architrafau ffenestri, colofnau, pilastrau, 
‘rendr gwladaidd’ ayb.  Dylid atgyweirio’r rhain gyda gofal gan gadw’n union at y ffurf neu’r proffil hanesyddol, 
ac mor agos ag sy’n bosib at y cyfansoddiad hanesyddol.  Ni fydd plastig sydd wedi ei atgyfnerthu â gwydr (GRP) 
neu fowldinau cyffelyb yn dderbyniol ar gyfer grantiau ond gall rhai technegau atgyweirio addas sy’n seiliedig ar 
resin ac a arferir yn y fan a’r lle fod yn briodol.  Dylid ymgynghori gyda Swyddog Prosiect y Cynllun Treftadaeth 
yn gyntaf i gael rhagor o wybodaeth am baratoi a defnyddio mortar calch. 

2.2.16  Glanhau gwaith cerrig/bricwaith   

Ni fydd gwaith glanhau allanol ar waith cerrig a bricwaith ond yn gymwys os oes llawer o faw, paent neu resin 
wedi cronni ar yr arwyneb ac mae’n rhaid ei lanhau er mwyn gweld faint o waith atgyweirio sy’n angenrheidiol, 
neu os yw’r deunyddiau sydd wedi cronni ar yr arwyneb yn difrodi ffabrig yr adeilad oherwydd bod cemegau’n 
adweithio gyda’u gilydd.  Ni fydd gwaith glanhau am resymau cosmetig yn gymwys.  Os cytunir ar unrhyw waith 
glanhau. Er mwyn iddo fod yn gymwys bydd rhaid iddo gael ei wneud yn unol â manyleb gymeradwy gan 
gontractwyr cadwraeth arbenigol.  Cewch ragor o gyngor a gwybodaeth gan Swyddog Prosiect y Cynllun 
Treftadaeth. 

2.2.17   Paent 
Bydd angen gorffeniad gwyngalch neu baent microsilicad (e.e. Keim) ar bob rendr newydd.  Bydd rhaid i Swyddog 
Prosiect y Cynllun gydsynio i liw’r paent newydd o ran y gwaith coed a’r waliau.  Ni ddylid peintio unrhyw 
fricwaith.  Mae gwyn disglair yn lliw modern ac nid yw’n addas ar gyfer adeiladau hanesyddol gan mwyaf.  
Argymhellir defnyddio gorffeniadau paent microfandyllog tywyll ar waith coed.  Gellir defnyddio paent plwm ar 
adeiladau graddfa II, ond bydd rhaid cael trwydded briodol yn gyntaf.  Ni fydd lliwiau tryloyw’n dderbyniol onid 
oes tystiolaeth o orffeniad farnais blaenorol. 

2.2.18  Nodweddion pensaernïol 
Bydd gwaith atgyweirio ar batrwm a manylion hanesyddol priodweddau pensaernïol nodedig, er enghraifft, gwaith 
haearn addurnol ar falconïau a rheiliau; teiliau a gorffeniadau hanesyddol eraill a cherfluniau pensaernïol yn 
gymwys. 

2.2.19  Ffryntiadau Siopau  

Ffryntiad y siop yw prif bwynt cyswllt ymwelwyr gyda’r strydwedd. Dylid ystyried ffryntiad y siop a wyneb yr 
adeilad fel cyfanwaith a dylai’r dyluniad adlewyrchu cymeriad, arddull bensaernïol yr ardal a’r deunyddiau a 
ddefnyddiwyd, gan roi cyfrif am drefwedd ehangach y dref a’r adeiladau cyfagos.Yn fras dyma’r materion y bydd 
angen eu hystyried fel rhan o’r broses ddylunio: 

·  Cymesuredd a maint 

·  Cyd-destun h.y. adeiladau cyfagos, strydwedd  

·  Cymeriad a chydweddu pensaernïol 

·  Deunyddiau 

·  Lliwiau 

·  Manylion pensaernïol 

·  Hysbysebion / arwyddion – dylai pob arwydd fod yn ddwyieithog 

·  Yn hygyrch ac yn hawdd mynd ato 

·  Adeilad hanesyddol 

Gallai’r pethau hyn fod yn gymwys am grant pe baent yn rhan o gynllun ehangach a gynorthwyir trwy Fenter 
Treftadaeth Ailennyn Balchder yn Aberteifi.  

2.3 Gwaith Anghymwys  
Er bod modd gwneud peth gwaith anghymwys ar adeilad ar yr un pryd â gwaith sy’n gymwys i gael cymorth, bydd 
rhaid iddo gydymffurfio â’r gofynion a’r egwyddorion sy’n ymwneud ag adfer adeiladau hanesyddol, hyd yn oed 
os y’u cynorthwyir gan gyrff eraill sy’n rhoi grantiau.  Diben hyn yw sicrhau na chaiff integredd yr adeilad 
hanesyddol ei niweidio ac na fydd gwerth grant y Cynllun Treftadaeth yn gostwng.  Felly, bydd angen manylion yr 
holl waith a wneir ar yr adeilad. 

2.4 Cyngor Proffesiynol a Ffioedd  
Gan amlaf bydd gwariant ar ffioedd ymgynghorwyr proffesiynol trwyddedig yn gymwys am grant ar yr amod eu 
bod yn perthyn i un o’r sefydliadau cydnabyddedig megis RIBA i benseiri (ond nid technegwyr pensaernïaeth) neu 
RICS i Syrfewyr Siartredig neu rywun arall proffesiynol sydd â phrofiad arbenigol priodol.  Ymhlith y ffioedd 
eraill sy’n gymwys i gael grantiau mae adroddiadau arbenigol gan ymgynghorwyr tamprwydd a phydredd 
annibynnol. 

Ni fydd ffioedd proffesiynol llawn am wasanaethau pensaernïol yn gymwys oni fydd yr ymgynghorydd 
proffesiynol yn archwilio’r gwaith wrth iddo gael ei wneud ac yn gyfrifol am ei gymeradwyo pan fydd wedi ei 
gwblhau.   

Ni all y Cynllun Treftadaeth argymell gwasanaethau proffesiynol, ond lle byddai hynny o gymorth bydd modd 
awgrymu cysylltiadau gyda phobl broffesiynol sydd wedi gweithio gyda’r Cynllun Treftadaeth neu’r Cyngor neu 
gyrff cyllido eraill o ran gwasanaethau arbenigol pensaernïol, archeolegol neu arbenigol eraill o’r blaen.  Dylech 
gysylltu â Swyddog Prosiect y Cynllun i gael rhagor o wybodaeth. 

Rydym yn eich annog i ddefnyddio ymgynghorwyr proffesiynol. Bydd rhaid cyfrifo’r cyngor proffesiynol a 
gafwyd a’i nodi ar y ffurflen gais. Defnyddir y swm hwn i gyfrifo’r cymorth grant gros a sicrhau na fydd yn fwy 
na’r � 100,000 (tua £70,000) o grant sydd ar gael. 

Bydd gwariant ar ffioedd sy’n gysylltiedig â chaniatâd cynllunio, Rheoliadau Adeiladu, Cymeradwyaeth Ardal 
Gadwraeth ac Adeiladau Rhestredig yn gymwys ar gyfer grant, ar yr amod bod y taliadau’n berthnasol i’r adeilad 
ac i’r gwaith grant. 

2.5 Treth Ar Werth (TAW) 
Fel rheol telir grantiau ar gyfer adeiladau masnachol heb TAW dan y Cynllun hwn. Pan fyddwch yn llanw’r 
ffurflen gais am grant dylid datgan y costau heb TAW.  



      

16 o 30   © Ailennyn Balchder yn Aberteifi Amcan AF v.1 

2.6 Technegau sy’n llesol i’r Amgylchedd a rheoliadau eraill 

Anogir ymgeiswyr i ystyried insiwleiddio’r to, ailgylchu dw^r budr, arbed egni, mesuryddion dw^r, toiledau tynnu 
dŵr darbodus, deunyddiau adeiladu lleol a thechnegau eraill sy’n llesol i’r amgylchedd. Bydd angen cydymffurfio 
â safonau’r Rheoliadau Adeiladu ar gyfer insiwleiddio (er na thelir grant am hyn) a’r angen i sicrhau mynediad i’r 
anabl. I gael rhagor o wybodaeth cysylltwch â’r Swyddog Cadwraeth.  

2.7 Cofnod Treftadol  
Os bwriedir gwneud gwaith adnewyddu helaeth i’r tu mewn bydd yr ymgeisydd yn cytuno i gofnod ffotograffig 
gael ei wneud o’r tu mewn cyn i’r gwaith ddechrau. 

2.8 Arweiniad Pellach  
I gael rhagor o wybodaeth am Fenter Treftadaeth Ailennyn Balchder yn Aberteifi, i drefnu ymweliad safle neu i 
gael atebion i unrhyw gwestiynau, cysylltwch â’r Swyddfa Ailennyn Balchder yn Aberteifi: 

 

Swyddog Cadwraeth 

Swyddfeydd Adfywio  

1 Green Street  

Aberteifi   

SA43 1JA 

Ffôn: 01239 621347 

Ffacs: 01239 623692 

E-bost: thi@ceredigion.gov.uk 

3  Ffurflen Gais am Grant 
Darllenwch y ffurflen gais hon yn ofalus ynghyd â’r telerau ac amodau a’r  arweiniad i waith cymwys sy’n 
amgaeëdig gyda hi. Hefyd dylech gymryd sylw o unrhyw drafodaethau a gawsoch gyda Swyddog Prosiect y 
Cynllun Treftadaeth cyn llanw’r ffurflen hon.  

Defnyddiwch LYTHRENNAU BRAS 

3.1 Cyfeiriad yr adeilad y gwneir y cais am grant ar ei gyfer. 

Enw’r Eiddo:  

Cyfeiriad yr Eiddo:  

Cod Post:  

3.2 Manylion yr Ymgeisydd/Cynrychiolydd Busnes  

Enw’r Ymgeisydd/ 
Cynrychiolydd 
Busnes: 

 

Cyfeiriad:  

Cod Post:  

Ffôn:  

Ffacs:  

E-bost:  

3.3 Manylion yr Asiant  
(Pensaer neu rywun proffesiynol siartredig ym maes adeiladu) 

Bydd yr asiant yn cael pob gohebiaeth  

Enw’r Asiant:  

Cyfeiriad:  

Cod Post:  

Ffôn:  

Ffacs:  

E-bost:  

Cymhwyster:  

T
or

rw
ch

 Y
m

a 

3.4  Nodwch natur yr ymgeisydd  

Unigol    Partneriaeth    Cwmni   

Masnachydd 
Unigol  

  Datblygydd    Elusennol/Crefyddol   

Arall 
(manylwch) 

     

3.5 Beth yw natur buddiant yr ymgeisydd yn yr eiddo? 

Rhydd-daliad    Lesddaliad    Tenant  

 

Os yw’n lesddeiliad/yn denant, faint o’r brydles/y denantiaeth sy’n 
weddill?  

 

A oes morgais ar yr eiddo?     

A gafwyd caniatâd y benthyciwr/perchennog?    

3.6 Enw a chyfeiriad y perchennog (os yw’n wahanol i’r uchod) 

Perchennog:  

Cyfeiriad:  

Cod Post:  

Ffôn:  

Ffacs:  

E-bost:  

 

 

T
or

rw
ch

 Y
m

a

3.7 Beth yw defnydd yr eiddo ar hyn o bryd a beth yw’r defnydd arfaethedig? 

Preswyl    Gardd/Man Agored    Masnachol/Adwerthu   

Diwydiannol    Cymunedol    Cymysg   

Arall 
(manylwch) 

       

 

 Defnydd cyfredol   Defnydd arfaethedig 

Cwrtil    

Is Lawr     

Llawr 
gwaelod  

   

Llawr 1af     

2il lawr    

Lloriau eraill     

3.8 A yw’r eiddo’n adeilad rhestredig? 

Ydyw   Nac 
ydyw 

 

3.9 Rhowch ddisgrifiad byr o’r gwaith cymwys  
Gweler Rhan 2 ‘Arweiniad i Waith Cymwys’ ar dudalen 9 

3.9.1 Adfer adeiledd ac adeiladwaith yr adeilad  

 

 

 

 

 

 

 

 

 

T
or

rw
ch

 Y
m

a
 



      

20 o 30   © Ailennyn Balchder yn Aberteifi Amcan AF v.1 

 

3.9.2 Adfer manylion pensaernïol/treftadol 

 

 

 

 

 

 

 

 

 

 

3.9.3  Adfer ac ailosod waliau terfyn/tirweddu caled  

 

 

 

 

 

 

 

 

 

 

 

 

 

 

 

 

T
or

rw
ch

 Y
m

a
  



         

Amcan AF v.1   © Ailennyn Balchder yn Aberteifi 21 o 30  

3.9.4 Ailosod elfennau amhriodol. 

 

 

 

 

 

 

 

 

 

 

3.9.5 Gwaith arall  

 

 

 

 

 

 

 

 

 

 

 

 

 

 

 

T
or

rw
ch

 Y
m

a

3.10 Cymorth arall  
A ydych chi wedi gwneud cais am unrhyw grantiau / cyllid / cymorth cyhoeddus arall yn ystod y 5 mlynedd 
diwethaf neu a ydych yn bwriadu gwneud cais? (Dylech gynnwys unrhyw gyngor a gafwyd am ddim) 

Ydw   Nac 
ydw 

 

3.10.1 A ymgeisiwyd am gymorth “De Minimis” yn ystod y 3 blynedd diwethaf? 
Gweler Rhan 8.2 ‘De Minimis’ ar dudalen 30  

Do   Naddo  

Os do, rhowch fanylion: 

` 

 

 

 

 

3.11   Manylion y Prosiect  
Rhowch fanylion POB tendr ar gyfer y gwaith cymwys, gan nodi’r isaf isod: 

Adfer adeiledd ac adeiladwaith yr adeilad  £  

Adfer manylion pensaernïol/treftadol  £  

 

Adfer/ailosod waliau terfyn a thirweddu caled  

£  

Ailosod elfennau amhriodol  £  

Ffioedd proffesiynol  £  

Costau eraill  £  

CYFANSWM cost y gwaith cymwys  £  

Gan dynnu i ffwrdd y grantiau eraill  £  

CYFANSWM  y grant a geisir  £  

 

T
or

rw
ch

 Y
m

a

3.11.1 Amserlen y prosiect cyfan  

Blynyddoedd   Misoedd  

    

 Diwrnod Mis Blwyddyn  

Dyddiad dechrau tybiedig     

Dyddiad cwblhau tybiedig     

3.11.2 Caniatâd 

A ydych wedi ymgeisio am y caniatâd isod? Os ydych chi, nodwch rif y cais a rhowch gopi o’r Rhybudd o 
Benderfyniad. 

Caniatâd Cynllunio  Do    Naddo  Rhif y Cais   

Caniatâd Adeilad 
Rhestredig  

Do   Naddo  Rhif y Cais  

Caniatâd Hysbysebion  Do   Naddo  Rhif y Cais  

Cymeradwyaeth 
Rheoliadau Adeiladu 

Do   Naddo  Rhif y Cais  

Cofrestriad CDM  Do   Naddo  Rhif y Cais   

3.11.3 Gofynion amgylcheddol  

Gofyniad  Oes Ddim yn 
gymwys  

Insiwleiddio’r to    

Ailgylchu dŵr budr    

Mesuryddion dŵr    

Toiledau tynnu dw^r darbodus    

Arbed egni    

Deunyddiau adeiladu lleol    

 

T
or

rw
ch

 Y
m

a

3.11.4 Rhestrwch ganlyniadau disgwyliedig y prosiect hwn  
Rhoddwn help i chi lanw hwn. 

Nifer y swyddi a grëir (cyfwerth â swyddi llawn amser)    

Nifer y busnesau a grëir/a gaiff eu gwella  

Nifer y cyfleusterau cymunedol a grëir/a gaiff eu gwella   

Nifer y swyddi a gaiff eu gwarchod (cyfwerth â swyddi 
llawn amser)   

 

Nifer yr unedau preswyl a grëir/a gaiff eu gwella   

Cyfanswm yr arwynebedd llawr diddefnydd y gwneir 
defnydd arno unwaith yn rhagor  

 

Cyfanswm yr arwynebedd llawr a gaiff ei wella   

 
 

T
or

rw
ch

 Y
m

a

4 Y Datganiad 
Rwyf yn tystio fel isod:  

 

·  Mae’r wybodaeth sydd ar y ffurflen hon a’r wybodaeth ychwanegol a amgaeir yn wir ac yn gywir hyd y gwn i. 

 

·  Rwyf yn derbyn mai grant dewisol yw hwn a’i fod yn ddibynnol ar y cyllid sydd ar gael gan y partneriaid 
cyllidol, sydd â’r hawl i newid sgôp a natur y gwaith ar ôl cyflwyno’r cais hwn. 

 

·  Rwyf yn deall pe bawn yn gwneud sylwadau camarweiniol perthnasol ar unrhyw adeg yn ystod y broses 
ymgeisio, ac yn ystod y gwaith, y gallai hynny beri i’r cais hwn fod yn annilys ac imi orfod dychwelyd y grant 
sydd wedi cael ei dalu.  

 

·  Rwyf yn addo hysbysu Swyddog y Prosiect Treftadaeth am unrhyw newidiadau i’r gwaith sydd wedi ei gytuno 
cyn iddo gael ei wneud gan adael digon o amser iddynt gael eu hystyried. 

 

·  Rwyf yn cytuno trwy hyn y caiff ymchwiliad credyd gael ei wneud i gael gwybodaeth am unrhyw ddyledion 
sydd gennyf gyda Chyngor Sir Ceredigion. Rwyf yn cytuno i dalu unrhyw symiau sydd arnaf os daw cais 
amdanynt a deallaf fod unrhyw gynnig o grant yn ddibynnol ar hyn. 

 

·  Rwyf yn derbyn telerau ac amodau’r cynnig o grant a’r gwaith a gytunwyd a byddaf yn cydymffurfio â nhw, ac 
oni wneir hynny mae’n bosibl y bydd rhaid i’r grant gael ei ad-dalu. 

 

·  Rwyf yn deall y bydd rhaid ad-dalu’r grant o dan rai amgylchiadau fel y nodir yn y Telerau ac Amodau. Efallai 
y bydd rhaid ad-dalu cyfran neu’r cyfan o’r grant yn ôl dymuniadau’r awdurdod lleol ac unrhyw un arall o’r 
partneriaid cyllidol ac rwyf yn addo ad-dalu yn unol ag unrhyw gais i wneud hynny.  

 

·  Wrth gyflwyno cais ar ran corff neu grw^p, dylai fod yn unol â chyfansoddiad yr ymgeisydd sydd â’r hawl i 
dderbyn y grant gydag amodau a’r hawl i ad-dalu’r grant oni chydymffurfir â’r amodau. 

 

·  Rwyf yn deall y bydd gan Gyngor Sir Ceredigion yr hawl i gyhoeddi manylion y prosiect a’r grant a gynigir 
a’u defnyddio mewn seminarau datblygu gydag eraill. Mae’n bosibl hefyd y byddant yn rhoi gwybodaeth am 
gymorth a roddir o dan Gynllun Treftadaeth Trefwedd Aberteifi i’r Comisiwn Ewropeaidd, awdurdodau 
cyhoeddus y Deyrnas Unedig ac eraill.  

 

 

Arwyddwyd: _________ ______ _______  Dyddiad: _     /  ___ / ___  

 

(Bydd rhaid i berchennog neu brydlesydd yr eiddo arwyddo hwn ac nid yr asiant) 

4.1 Rhestr Wirio’r Cais  
Dylid rhoi 2 gopi o’r canlynol gyda’r cais hwn: 

Ffurflen gais wedi ei llanw a’i harwyddo   

Manyleb a rhestr waith   

Cynlluniau Manwl   

Ffotograffau  

Penodi Asiant   

Adroddiad neu ddatganiad tendr   

Ffurflen gyfeirio asiant/contractwr  

Tystysgrif Teitl   

Tystysgrif yswiriant adeiladau   

Caniatâd Statudol lle bo’n gymwys   

Copiau o’r tri thendr isaf   

Manylion y ddau dendr isaf yn ôl yr 
eitemau  

 

Datganiad wedi ei arwyddo gan y cyfrifydd 

yn nodi nad oes modd adennill TAW  

 

PWYSIG 

Oni fyddwch yn llanw’r ffurflen gais yn llawn, neu oni fyddwch yn rhoi’r wybodaeth angenrheidiol, caiff ei 
dychwelyd ac ni chaiff ei phrosesu nes byddwch wedi rhoi’r wybodaeth. 

Os byddwch yn cychwyn ar y gwaith ar y safle cyn cael grant, caiff y cais ei ddychwelyd ac ni fydd y gwaith yn 
gymwys i gael cymorth. 

Bydd Swyddog y Prosiect yn anfon cydnabyddiaeth atoch i nodi iddo dderbyn y ffurflen gais.  

Dychweler y ffurflenni cais wedi eu llanw i’r: 

Swyddog Cadwraeth 

Swyddfeydd Adfywio  

1 Green Street  

Aberteifi   

SA43 1JA 

Ffôn: 01239 621347 

Ffacs: 01239 623692 

E-bost: thi@ceredigion.gov.uk 

5  Ffurflen Gyfeirio’r Asiantiaid/Contractwyr  

5.1 Nodyn i Ymgeiswyr Grantiau  
Dylech roi’r ffurflen hon i’ch asiant ac i’r contractwr yr ydych yn gofyn am brisiau ganddynt.  Unwaith y cytunir ar 
restr waith gyda Swyddog Prosiect y Cynllun Treftadaeth fe gewch chi dendro.  Yna dylid dychwelyd y ffurflen, 
wedi ei llanw gan yr asiant/contractwr, gyda’r pris yn gefn i’ch cais am grant. 

5.2 Nodyn i’r asiant/contractwr 
Mae’r gwaith y gofynnwyd i chi ymgymryd ag ef/gynnig pris ar ei gyfer, yn cynnwys adeilad sydd o ddiddordeb 
pensaernïol, hanesyddol neu leol arbennig.  Mae modd cael grant i wneud y gwaith a bydd rhaid i Swyddfa Cyllid 
Ewropeaidd Cymru / Cadw ac Awdurdod Datblygu Cymru sy’n rhanariannu’r cynllun fod yn fodlon y bydd safon 
y gwasanaeth a’r gwaith yn uchel, gan ddangos ymwybyddiaeth o gadw adeiladau hanesyddol a defnyddio 
technegau a deunyddiau priodol. 

5.3 Atebwch y cwestiynau canlynol 
A oes gennych chi neu’ch gweithlu unrhyw sgiliau neu gymwysterau arbenigol o ran cadwraeth adeiladau? 

 

 Oes                 Nac oes   

Os oes rhowch fanylion  

 

 

 

 

A oes gennych chi neu’ch gweithlu chi brofiad o weithio gydag adeiladau sydd o ddiddordeb pensaernïol neu 
hanesyddol? 

 Oes                     Nac oes 

Os oes rhowch fanylion 

6 Tystysgrif Teitl  Ar gyfer yr eiddo canlynol: 

Cyfeiriad:  

  

  

Cod Post:  

 

Rwyf i/Rydym ni (rhowch enw’r corff):                                  

  

Yn ardystio: 

Bod gennyf i/bod gennym ni neu fy mod i/ein bod ni wedi archwilio Gweithredoedd Teitl yr eiddo uchod ac yn 
cadarnhau bod gan (Dileer fel bo’n briodol. Rhowch enwau llawn pob perchennog): 

 

 

 

y buddiant canlynol sef naill ai (dileer fel bo’n briodol): 

 1. Perchennog y stad mewn ffi syml absoliwt mewn meddiant, neu 

 2. Prydlesydd/tenant am gyfnod o __ blwyddyn/blynedd __ mis absoliwt ar ddyddiad y cais  

ym mhob llain o dir lle bwriedir gwneud y gwaith a nodir yn y cais am grant, fel y gwelwch yn y cynllun 
amgaeëdig wedi ei amlinellu mewn lliw coch. 

Arwyddwyd:    Dyddiad:  

(Cyfreithiwr, rheolwr banc neu gymdeithas adeiladu) 

Rhowch stamp y swyddfa ar y dystysgrif hon.  Mae angen llythyr eglurhaol hefyd. 

Dychweler i’r: 

Swyddog Cadwraeth 

Swyddfeydd Adfywio  

1 Green Street  

Aberteifi  SA43 1JA 

Ffôn: 01239 621347 

Ffacs: 01239 623692 

E-bost: thi@ceredigion.gov.uk 

7 Ffurflen Hawlio Grant  
NODER: Ni ddylid llanw’r rhan hon nes bydd y gwaith wedi ei gwblhau a nes byddwch wedi talu’r 
anfonebau ac wedi cael derbynebau’n nodi ‘Talwyd’. 

Enw’r Ymgeisydd:  

Cyfeiriad yr Ymgeisydd:  

  

  

Cod Post:  

Rhif Swyddogol:  

Hawliad Grant – Dros 
dro/Terfynol: £ 

 

 

 Cymeradwywyd £ Hawliwyd £ 

Atgyweirio’r adeiledd/amlen allanol    

Adfer Nodweddion Pensaerniol    

Adfer ac ailosod waliau terfyn a thirweddu caled    

Ailosod elfennau amhriodol    

Ffioedd proffesiynol am waith cymwys     

Taliadau’r Cynllun Treftadaeth hyd yma    

Swm y grant a hawliwyd (ni thelir TAW)   

Arwyddwyd:    Dyddiad:  

Dychweler i: 

Y Swyddog Cadwraeth  

Swyddfa Adfywio  

1 Green Street 

Aberteifi  

SA43 1JA 

Ffôn:   01239 621347 

Ffacs:  01239 623692 

E-bost: thi@ceredigion.gov.uk 

8 Cymorth Gwladol  

8.1 Rheoliadau ynglŷn ag eithriadau bloc 

Ym mis Ionawr 2001 cyhoeddodd y Comisiwn Ewropeaidd dri o reoliadau newydd yngly^n ag eithriadau bloc ar 
gyfer rhoi cymorth i Fentrau Bach a Chanolig eu Maint, cymorth i hyfforddiant a chymorth De Minimis. Eithriad 
ydyw rhag gorfod rhaghysbysu neb cyn belled â bod y gofynion a nodir yn y rheoliadau wedi eu cyflawni. Dyma 
brif nodweddion y rheoliadau: 

·  Nid oes raid rhaghysbysu’r Comisiwn Ewropeaidd am gymorth sy’n unol â holl delerau’r rheoliad. 

·  Mae’r rheoliadau’n gyfreithiol rwymol ac yn uniongyrchol gymwys mewn Gwladwriaethau sy’n aelodau o’r 
Gymuned Ewropeaidd. Golyga hyn y gallai trydydd partïon tramgwyddedig ddwyn achosion mewn llys 
cenedlaethol e.e. petaent o’r farn nad yw’r cymorth a roddir yn unol â thelerau’r rheoliad ac y dylid bod wedi 
rhoi gwybod am y cymorth am y rheswm hwnnw. Petai’r llys yn cytuno byddai’r cymorth yn anghyfreithlon ac 
efallai y byddai’n rhaid ei ad-dalu gyda llog. 

·  Bydd y rheoliadau mewn grym tan 31 Rhagfyr 2006. Os na chânt eu hymestyn y pryd hynny, bydd cyfnod o 6 
mis o addasu. 

8.2 De Minimis 
Ni ddylai unigolyn / cwmni gael mwy na � 100,000 (tua £70,000) o gymorth De Minimis dros dair blynedd. Mae 
hyn yn cynnwys pob cymorth a ddaw o ffynonellau cyhoeddus e.e. Adrannau’r Llywodraeth Ganol, Awdurdodau 
Lleol, Cynghorau Hyfforddiant a Menter ac mae’n cynnwys cyllid o ffynonellau Cymunedol e.e. trwy’r Cronfeydd 
Strwythurol. Mae hefyd yn cynnwys pob math o gymorth e.e. benthyciadau, gwarantau, grantiau, ad-daliadau rhent 
neu werthu tir am brisiau is na’r pris gorau. Nid oes raid i arian o gynlluniau yr hysbyswyd amdanynt ac a 
gymeradwywyd gael ei gyfuno gyda chymorth De Minimis. 

 


